4.2 SEHEMU YA PILI - INSHA 3

) . . MANYAM FRANCHISE
Katika mwaka wa 2015 mada ya insha ilikuwa:

Andika insha isiyopungua ukurasa mmoja na nusu ukifuata maagizo uliyopewa.
Andika insha itakayomalizika kwa maneno yafuatayo:
Hakika nilikuja kuamini kwamba mtu akitia bidii katika jambo, hata liwe gumu vipi, hatimaye hufaulu.

Swali hili lilitahini uandishi wa insha bunilizi za mdokezo. Mtahiniwa alihitajika kubuni utungo ambao
unaonyesha umuhimu wa kutia bidii na kutokata tamaa maishani

a) Maudhui/yaliyomo

Hapa mtahiniwa alihitajika kuandika kisa ambacho kilionyesha tukio/matukio magumu ambayo
yalimkabili mhusika, mhusika akakabiliana na jambo hilo kwa bidii na mwishowe akafaulu. Anaweza,
pia kusawiri mhusika ambaye alikata tamaa , au alikosa kutia bidii na mwishowe akahasirika.
Yafuatayo yaliweza kujitokeza:

i) Mwanafunzi kutoka familia maskini akose karo na mahitaji ya kimsingi, asikate tamaa, apate
mfadhili na hatimaye kufanikiwa.
1) Masomo yawe magumu kwa mwanafunzi, ajibidiishe na hatimaye kuibuka mshindi, n.k.

b) Muundo na mtindo

Muundo wa insha ya masimulizi ulihitajika kuzingatiwa. Yafuatayo yalitarajiwa kubainika:
i) Mwanzo — Mwanzo wa kisa ubainike. Anaweza kuanza kwa mbinu rejeshi.
ii) Mwili -Hapa ndipo mtahiniwa anapokikuza kisa chake. Matukio mbalimbali yajitokeze.
Tukio moja pia linaweza kukuzwa kwa kina.

. Mtindo wa usimulizi ujitokeze.Uteuzi mwafaka wa tamathali za usemi na mbinu nyingine
za kimtindo kama vile dayolojia za wahusika, ambazo zinalenga kukuza mada husika
uzingatiwe.

. Kaida za kisarufi zizingatiwe.

. Maendelezo mwafaka ya maneno yazingatiwe.

. Insha iandikwe kwa hati nadhifu inayosomeka. _
iii) Hitimisho- Hapa ndipo msimulizi anapohitimisha hadithi yake.Atumie kauli aliyopewa kwa
kuioanisha vyema na kisa chake.

4.2.1 Vigezo vya kutathminia

Yafuatayo ni maelezo yanayoonyesha jinsi watahiniwa wanavyotengwa katika viwango/vitengo vinne
maalum, na mambo ambayo yanazingatiwa ili kumtuza mtahiniwa kiasi fulani cha alama katika vitengo
hivi vinne. Vifuatavyo ndivyo vitengo (makundi) vya alama:

G  01-10
()  11-20
Gi))  21-30
(iv)  31-40

4.2.2 Kundila kwanza (alama 01 — 10)

Watahiniwa katika kitengo hiki hawamudu kujieleza katika Kiswahili. Watahiniwa wanaopata alama 01-
05 hasa huwa na mtindo hafifu sana wa kujieleza. Insha zao hukosa muwala na muumano wa mawazo.
Baadhi hujieleza kwa kuchanganya maneno ya Kiswahili, Kiingereza na hata lugha zao za mama.
Wengine hutumia maneno yasiyoeleweka kabisa. Msamiati hutumiwa kiholela bila uwiano wowote,
ama na misamiati jirani, au na mada husika. Udhaifu wao kimawasiliano huwakosesha kuikuza mada/
maudhui ya swali walilopewa.

Watahiniwa wanaotuzwa alama 06-10 hudiriki kujieleza kwa Kiswabhili, japo kwa mtindo hafifu. Hata
hivyo, insha zao huwa na mategu mengi ya sarufi na hijai ambayo huufifilisha usimulizi/kujieleza kwao.
Hawa pia huwa wamepotoka au kupungukiwa kimaudhui/upande wa mada na wengi huhamisha sheria
za lugha zao za mama hadi Kiswahili (huwa na athari nyingi za lugha ya mama).

Mtungo wa kwanza

‘Umepewa dakika 40 kuandika insha yako.

Andika insha isiyopungua wkurasa mmoja na nusu ukifuata maagizo ulivopewa.

Andika insha itakayomalizika kwa maneno yatuatayo:

Hakika mlikuja kuamini kwamba mtu akitia bidii katika jambo, hata liwe gumu vipi, hatimaye hufaulu.

~ Mtahiniwa huyu hajalenga kiini cha swali. Ingawa ameandika kwa lugha ya Kiswahili, anayosema

hayaelekei kuhusiana moja kwa moja na mada. Uakifishaji wa kazi hii ni hafifu mno. Insha imekosa

muwala na muumano wa mawazo.
Alama iliyotuzwa: 02

45



Mtungo wa Pili

Umepewa dakika 40 kuandika insha yako.
Andika insha iSiyopungué ukurasa mmoja na nusu ukifuata maagizo uliyopewa.
Andika insha itakayomalizika kwa maneno yafuatayo:

Hakika nilikuja kuamini kwamba mtu akitia bidii katika jambo, hata liwe gumu vipi, hatimaye hufaulu

Mtahiniwa huyu ameielewa mada na kujaribu kuikuza kwa lugha inayoeleweka zaidi. Ingawa insha hii
ni bora kuliko ya awali, mtindo wake wa kujieleza bado ni hafifu mno. Mvuto wa insha yake umetingwa
na makosa mengi ya sarufi na hijai, Mathalani.

a) Asiye penda badala ya asiyependa

b) Hawezani na masomo badala ya hayawezi masomo/masomo yamemshinda

¢) Nanye badala ya naye

d) ziku badala ya siku

¢) Huyo mtihani badala ya huo mtihani/ mtihani huo

f) Kupaliki badala ya kubariki
Uakifishaji wake mbaya mno unaishia kuvuruga muwala wa utungo wake.

Alama iliyotuzwa: 06

Kundi la Pili (alama 11 - 20)

Kundi hili huwa na watahiniwa ambao wanaimudu lugha kiasi. Wanaweza kujieleza au kusimulia kwa
sentensi au kauli zinazoleta maana. Wale wanaotuzwa alama 11 - 15 huwa na makosa mengi ya sarufi na
hijai, na insha zao hukosa mtiririko mzuri wa mawazo.Wengi huwa bado na athari za lugha za kwanza/
lugha za mama.

Wanaotuzwa alama 16 - 20 huwa wameimudu mada kiasi na mtindo wao wa uwasilishaji huwa bora

zaidi, ingawa bado huwa chini ya wastani. Wanaweza kutumia msamiati wa kuvutia hapa na pale japo
kwa kawaida wengi huutumia msamiati wenyewe vibaya. Insha zao kwa kawaida hutosheleza urefu.

Mtungo wa Tatu

Umepewa dakika 40 kuandika insha yako.
Andika insha isiyopungua ukurasa mmoja na nusu ukifuata maagizo uliyopewa.
Andika insha itakayomalizika kwa maneno yafuatayo:

Hakika nilikuja kuamini kwamba mtu akitia bidii katika jémbo, hata liwe gumu vipi, hatimaye hufaulu.

Mtahiniwa huyu anaonyesha kuielewa mada zaidi ya wale wa awali. Ana ubunifu kiasi. Hata hivyo,
hajaikuza mada kikamilifu, kadhalika, utungo wake umejaa makosa ya sarufi na hijai ambayo yanaufanya

kuwa hafifu mno. Makosa ya kihijai, kimsamiati , kimuundo na kisarufi yanayojitokeza ni kama vile:
a) juu badala ya jua

b) sebureni badala ya sebuleni
¢) nilimbaki badala ya nilibaki
d) nalikuwa badala ya nilikuwa
e) alianza na kusoma badala ya alianza kwa kusoma
f) inzi badala ya nzi
g) yuso badala ya nyuso
h) zawadi mingi badala ya zawadi nyingi
Alama iliyotuzwa: 12

Mtungo wa Nne
Umepewa dakika 40 kuandika insha yako.

Andika insha is’zyopungil_a ukurasa mmoja na nusu ukifuata maagizo uliyopewa.

Andika insha itakdyomalizika kwa maneno yafuatayo:

Hakika nilikﬁja kuamini kwamba mtu akitia bidii katika jambo, hata liwe gumu vipi, hatimaye hufaulu.

Mtahiniwa huyu amebainisha kuimarika zaidi.Anaitumia lugha kwa wepesi zaidi akilinganishwa na wa
awali. Ameielewa mada na kuiwasilisha kwa mtindo wa kiwango wastani. Hata hivyo, hajaikuza mada
ipasavyo. Makosa ya kisarufi na hijai, na kimsamiati ni kama vile:

a) aliuliza badala ya aliulizwa

b) Kkijiji badala ya kijijini

¢) akona badala ya ana

d) kujimba badala ya kuchimba

¢) Chumba la fahari badala ya jumba la fahari
f) Sembuleni badala ya sebuleni

g) Shinda badala ya shida

h) Mkungu badala ya mkufu

Alama iliyotuzwa: 20

Kundi 1a Tatu (Alama 21 - 30)

Insha katika kitengo hiki huwa inaeleweka vizuri. Hudhihirisha kiasi fulani cha ukomavu wa mawazo.
Huwa na mshikamano na mtiririko mzuri kiasi wa mawazo. Insha zinazotuzwa alama 21-25 huwa na
ubunifu wa kima cha wastani. Aghalabu watahiniwa hupoteza alama kupitia makosa ya sarufi na hijai,
matumizi mabaya ya tamathali za usemi na uakifishaji mbaya. Hata hivyo,, mtahiniwa huwa ameikuza
mada vizuri.

Insha zinazotuzwa alama 26-30 huwa na ukomavu zaidi wa mawazo. Maudhui hushughulikiwa kikamilifu

zaidi na huwasilishwa kwa mtindo unaovutia zaidi. Insha katika kijitengo hiki hutosheleza urefu.Hata
hivyo, insha hizi bado huwa na makosa kiasi ya sarufi na hijai.

Mtungo wa Tano

Umepewa dakika 40 kuandika insha yako.
Andika insha isiyopungua ukurasa mmoja na nusu ukifuata maagizo uliyopewa.

Andika insha itakayomalizika kwa maneno yafuatayo

CHAMNIKAYE NENYE Mpeint par) NTAA
Hakika nilikuja kuamin akitia bidu auka jambo, hata liwe gumu vipi, hatimaye hufaulu.

Mtahiniwa huyu amebainisha ukomavu zaidi akilinganishwa na wa awali. Ameielewa mada na
kuiwasilisha kwa mtindo mzuri wenye mvuto kiasi. Amebainisha wepesi wa kuitumia lugha kukikuza
kisa chake.Anatumia tamathali za usemi mwafaka kama vile, Nilipiga mbizi katika bahari ya ufukara,
si homa ya matumbo si surua..., atangaye sana na jua hujua, sikukata tamaa, n.k.
Imebainika kuwa makosa ya kisarufu, kihijai na kimmundo hayavurugi usimuiizi wake. Baadhi ya
makosa ni:

a) wakonge badala ya wakongwe

b) wa dhati badala ya halisi

¢) ng’ang’ana kukutu badala ya shikilia kukutu

d) chungunzima badala ya chungu nzima

¢) Matumizi mabaya ya sitiari: Walimu walikuwa simba. ..

f) Matumizi mabaya ya methali: Mvumilivu hula mbivu

Alama iliyotuzwa: 25

Mtungo wa Sita

Umepewa dakika 40 kuandika insha yvako.

Andika insha isivopungua ukurasa mmoja na nusu ukifuata maagizo uliyopewa.

Andika insha itakayomalizika kwa maneno yafuatayo:

itia bidii katika jambo, hata liwe gumu vipi, hatimaye hufaulu.

Mtahiniwa huyu amedhihirisha kuwa ameiclewa mada na kuiwasilisha kwa mtindo bora zaidi
akilinganishwa na wa awali. Hata hivyo ubora wa insha yake umepujuliwa na makosa mengi ya sarufi,
hijai, kimuundo na msamiati. Yafuatayo ni baadhi:

a)

hotuba ya mgeni imeingizwa ghafla kwenye usimulizi

shimo badala ya mashimo

changamoto yalitukumba badala ya changamoto zilitukumba

hitifaki badala ya itifaki

wanitunzi badala ya wanitunze

amechopeka methali na msamiati mwingine, hivyo kuvuruga mtiririko na mshikamano wa
mawazo.

Alama iliyotuzwa 29

Kundi la Nne (Alama 31 — 40)

Watahiniwa katika kundi hili kwa kawaida huwa wanaimudu lugha vizuri. Huwa na kiwango cha juu
cha ubunifu kimaudhui na kifani. Hutumia lugha kwa wepesi kujieleza. Mijadala au masimulizi yao
huwa na muundo bayana wenye mshikamano na mtiririko mzuri wa mawazo. Hawa huielewa mada na
kuikuza kwa kiasi cha kuridhisha. Wale wanaotuzwa alama 31 - 35 huitumia lugha kwa wepes zaidi.
Hata hivyo, insha zao huwa na makosa ya hapa na pale ya sarufi, hijai na msamiati.

Wale wanaotuzwa alama 36 - 40 huwa na umilisi wa lugha wa kiwango cha juu zaidi na huwasilisha
mawazo yao kwa mitindo mbalimbali ya usimulizi au mitindo mbalimbali ya kujieleza ambayo huzipa
kazi zao mvuto wa hali ya juu. Huteua msamiati unaoafiki mada na kuutumia vyema kufanikisha
usimulizi au mjadala wao. Insha zao huwa na makosa machache mno ya sarufi, hijai na msamiati. Hali
kadhalika hati zao zinasomeka kwa urahisi na wanatosheleza urefu.

Mtungo wa Saba

KINOLEWACHD HYPATA

Umepey;'a dakika 40 kuandika insha yako.

Andika insha isiygpungua ukurasa mmoja na nusu ukifuata maagizo uliyopewa.
Andika insha itakayomalizika kwa maneno yafuatayo:

Hakika nilikuja kuamini kwamba mtu akitia bidii katika jambo, hata liwe gumu vipi, hatimaye hufaulu.

axtio. bidii kahka jambo, hata. liwe gumu
Niphhatimoaye hofoudve

Mtahiniwa huyu ameielewa mada na kuikuza vyema na kwa ukomavu zaidi kimaudhui na kifani. Tofauti
na watangulizi wake. Anatumia vipengele vya kimtindo kama vile usawiri wa mandhari na ulinganishaji
kwa ufanifu bila kuvuruga muwala na muumano wa mawazo yake. Tofauti na watangulizi wake,
anahisika zaidi kuwa anawasiliana na hadhira yake moja kwa moja. Mawazo yanatiririshwa kimantiki
kiasi, hata hivyo mtahiniwa huyu ana makosa ya sarufi na hijai kama vile.

a) ndivyo waja walipopoteza badala ya ndivyo waja walivyopoteza

b) tulibuni dawa, badala ya tuligundua dawa

¢) hatukukufa badala ya hatukufa

d) ange - fuswa

e) walimamia

f) tunge fanikiwa badala ya tungefanikiwa
Aidha mtahiniwa huyu anatumia msamiati wa kishairi kama vile insi, adinasi. Ana matumizi mabaya
ya msamiati kama vile ayami.

Alama iliyotuzwa: 33

Mtungo wa Nane

Umepewa dakika 40 kuandika insha vako.

Andika insha isivopungua ukurasa mmoja na nusu ukifuata maagizo ulivopewa.

Andika insha itakayomalizika kwa maneno yafuatayo:

Hakika nilikuja kuamini kwamba mtu akitia bidii katika jambo, hata liwe gumu vipi, hatimaye hufaulu,

Mtahiniwa huyu ameielewa mada na kuiwasilisha kwa lugha komavu akilinganishwa na wale wa kiwango
cha chini. Insha yake imebainisha uasilia na ubunifu wa kiwango cha juu. Uteuzi wake wa mada,
pamoja na fani unaupa utungo wake shani. Pamoja na kutumia lugha kwa wepesi mkuu, mtahiniwa
huyu amezungumzia suala ibuka; haki za kibinadamu/unyanyasaji wa kijinsia.

Kisa kimetumia tamathali za usemi na mbinu nyingine za kimtindo kwa ufanifu mkuu. Ametumia
mbinu rejeshi, anazungumza moja kwa moja na hadhira, hali ambayo inafupisha masafa ujumi baina
yake na msomaji. Makosa ya kisarufi, hijai, msamiati na kimuundo ni kama vile:

a) ungeuliza - njeo imetumika vibaya

b) tamaduni hii - utamaduni huu

C) mawa - mawe

d) lakini hata hivyo - lakini / hata hivyo. Mtahiniwa hapaswi kuvitumia viunganishi hivi pamoja.

€) kusherekea - kusherehekea, nk.

f) matokeo yalipotoka badala ya yalipotanganza/yalipotolewa.

Alama iliyotuzwa: 35

434

4.3.5

4.3.6

4.3.7
438

439

4.3.10

4.3.11

43.12

4.3.13

4.3.14

MAPENDEKEZO KWA WALIMU

Walimu wawahimize wanafunzi kufanya mazoezi zaidi katika mada tata za sarufi.

Ufunzaji wa msamiati uhusishwe na muktadha badala ya kuufunza ukiwa mkavu. Kwa mfano,
msamiati wa magonjwa unaweza kufunzwa kwa kutumia ufahamu kuhusu magonjwa.Hili
litamwezesha mwanafunzi kuuelewa msamiati katika matumizi halisi.

Wanafunzi wahimizwe kutumia ujuzi wa waliyosoma katika ufahamu kujibu maswali ya ufahamu
badala ya kukariri au kuchopoa mawazo moja kwa moja kutoka kwenye vifungu.

Wanafunzi wahimizwe kutumia mbinu bora za kuukabili ufahamu. Badala ya kusoma swali,
kisha kuanza kutafuta majibu, wasome ufahamu kwanza kabla ya kuyasoma maswali na majibu
yaliyotolewa.

Walimu watunge maswali yanayopima stadi mbalimbali (ngazi/viwango) tofautitofauti za
maarifa au utambuzi wala si stadi ya kukariri/ujuzi pekee. Hili litamzoesha mwanafunzi kujibu
maswali ya aina tofautitofauti katika mtihani.

Stadi ya kusikiliza na kuzungumza ihimizwe zaidi kupitia utambaji, mijadala na imla, ili
kuboresha maendelezo na kuimarisha mitindo ya kujieleza au mitindo ya usimulizi..

Wanafunzi wasisitiziwe umuhimu wa kusoma vitabu na makala mbalimbali ili kukuza ubunifu.
Wanafunzi waonywe dhidi ya kushinikiza msamiati usiohitajika katika insha. Hili hufifilisha
mawasiliano na kuifisidi insha mvuto wake.Msamiati unaoteuliwa sharti uoane na mada na
kuafikiana na msamiati au matini jirani katika sentensi ambamo umetumiwa.Msamiati wa kishairi
usitumiwe kuandika tungo zisizo za kishairi.

Walimu warejelee vitabu mbalimbali vilivyopendekezwa, wasitumie kimoja tu.Hili litawapa
wanafunzi uwanja mpana wa kujifunzia.

Walimu wawasisitizie wanafunzi umuhimu wa hati nzuri ili kurahisisha usomaji na usahihishaji
wa insha zao na kuzipa kazi zao mvuto chanya.

Walimu wawahimize wanafunzi kutumia Kiswahili zaidi katika mazungumzo yao ili kuimarisha
mikakati ya kujieleza na kusimulia kwa kwacho.

Walimu wawaelekeze wanafunzi kuhusu namna ya kufasiri mada/maswali mbalimbali ili
kukinga dhidi ya kupotoka kimaudhui.

Walimu wawape wanafunzi mazoezi ya mitindo tofautitofauti ya insha ili wapate uzoefu wa
kuandika aina mbalimbali za insha.

Walimu watumie mwelekeo mseto katika ufunzaji wa mada mbalimbali, kwa mfano mada
changamano za kisarufi. Mathalan, mwalimu anaweza kutumia vitabu vya hadithi kufunzia dhana
za kisarufi kama vile njeo, hali na aina za maneno. Hili litakinga dhidi ya wanafunzi kuziona
dhana hizi kuwa dhahania. Itakuwa rahisi kuzielewa dhana hizi zikitokea katika matumizi
halisi. Kadhalika hili litayafanya mafunzo ya sarufi kuwa ya kuvutia zaidi, hivyo wanafunzi
watayachangamkia na kuyaelewa zaidi.

